
قسم ہے اس ذات کی جس کے ہاتھ میں محمد کی جان ہے!
اس امت کا کوئی بھی انسان جو میرے بارے میں سنے، وہ

یہودی ہو یا نصرانی اور وہ اس شریعت پر ایمان نہ لائے، جسے
دے کر میں بھیجا گیا ہوں اور اسی حالت میں اس کی موت ہو

جائے، تو وہ جہنمی ہوگا"۔

ابوہریرہ رضی اللہ عنہ سے روایت ہے کہ رسول اللہ صلى الله عليه وسلم نے فرمایا : "قسم ہے اس ذات کی جس کے ہاتھ
میں محمد کی جان ہے! اس امت کا کوئی بھی انسان جو میرے بارے میں سنے، وہ یہودی ہو یا نصرانی اور
وہ اس شریعت پر ایمان نہ لائے، جسے دے کر میں بھیجا گیا ہوں اور اسی حالت میں اس کی موت ہو جائے،

تو وہ جہنمی ہوگا"۔
[صحیح] [اسے امام مسلم نے روایت کیا ہے۔]

اللہ کے نبی صلی اللہ علیہ و سلم اللہ کی قسم کھا کر بتا رہے ہیں کہ اس امت کا جو بھی شخص آپ کے بارے
میں سنے گا، خواہ یہودی ہو ، عیسائی ہو یا کوئی اور، پھر وہ آپ پر ایمان لائے بغیر ہی مر جائے گا، تو وہ جہنمی

ہوگا اور اس میں ہمیشہ رہے گا۔

